
Cefndir a Chyd-destun

Y Cyd-destun Strategol Cyfredol

Mae lles, sy'n rhan flaenllaw o sawl polisi a strategaeth iechyd genedlaethol, yn chwarae rol
hollbwysig wrth ddiffinio’r weledigaeth a'r cyfeiriad ar gyfer sicrhau iechyd da i bawb, yn
ogystal & galluogi unigolion a chymunedau i ffynnu, ar gyfer y genhedlaeth bresennol a
chenedlaethau'r dyfodol. Mae'r ysgogwyr strategol a pholisi allweddol hyn yn cynnwys
Deddf Llesiant Cenedlaethau'r Dyfodol (Cymru) 2015, Deddf Gwasanaethau Cymdeithasol
a Llesiant (Cymru) 2014 a Cymru lachach (2019). Nod y rhain yw helpu i ddatblygu dull

system gyfan o wella lles ac atal salwch ledled Cymru.

Mae presgripsiynu cymdeithasol, sy'n ymyriad anghlinigol a ddiffinnir yng Nghymru fel ‘rhoi
dinasyddion mewn cysylltiad & chymorth cymunedol er mwyn rheoli eu hiechyd a'u
lles yn well’ wedi cael cefnogaeth a chydnabyddiaeth fel dull pwysig o wella iechyd a lles.
Mae'r model presgripsiynu cymdeithasol yng Nghymru yn cynnig dull cyfannol sy'n
canolbwyntio ar yr unigolyn ac sy'n integreiddio & gwasanaethau statudol ar draws sectorau
(Rees et al., 2019; Wallace et al., 2021). Nodir nifer o gamau gweithredu ar gyfer ymgorffori
presgripsiynu cymdeithasol yn Law yn Llaw at lechyd Meddwl| Cynllun Cyflawni 2019-22 a

Cysvlltu Cymunedau: strategaeth ar gyfer mynd i'r afael ag unigrwydd ac ynysigrwydd

cymdeithasol a chreu cysylltiadau cymdeithasol cryfach. Yn fwy diweddar, mae Llywodraeth

Cymru wedi ymrwymo, fel rhan o Raglen Lywodraethu 2021-2026, i gyflwyno fframwaith

Cymru gyfan i gefnogi ymhellach y gwaith o gyflwyno presgripsiynu cymdeithasol fel dull
allweddol o ddatblygu'r agenda lles yng Nghymru.

Er mwyn cefnogi a llywio fframwaith Cymru gyfan, mae lechyd Cyhoeddus Cymru wedi
datblygu model rhesymeg (lechyd Cyhoeddus Cymru, 2022), sy'n nodi'r canlyniadau
hirdymor y mae presgripsiynu cymdeithasol yn ceisio dylanwadu arnynt. Mae'r canlyniadau
hirdymor hyn, a welir yn nhabl 1, yn gyfannol ac yn dangos potensial i sicrhau buddiannau
ar lefel poblogaeth, gan gynnwys effaith ar benderfynyddion iechyd ehangach.


https://busnes.senedd.cymru/documents/s37945/Bil%20Llesiant%20Cenedlaethaur%20Dyfodol%20Cymru,%20fel%20yi%20pasiwyd.pdf
https://www.legislation.gov.uk/cy/anaw/2014/4/contents
https://www.legislation.gov.uk/cy/anaw/2014/4/contents
https://llyw.cymru/sites/default/files/publications/2019-04/cymru-iachach-ein-cynllun-iechyd-a-gofal-cymdeithasol.pdf
https://llyw.cymru/sites/default/files/publications/2020-10/adolygu-cynllun-cyflawni-law-yn-llaw-at-iechyd-meddwl-20192022-er-mwyn-ymateb-i-covid-19.pdf
https://llyw.cymru/sites/default/files/publications/2020-02/cysylltu-cymunedau-strategaeth.pdf
https://llyw.cymru/sites/default/files/publications/2020-02/cysylltu-cymunedau-strategaeth.pdf
https://llyw.cymru/sites/default/files/publications/2022-01/rhaglen-lywodraethu-diweddariad-rhagfyr-2021.pdf

Canlyniadau Hirdymor Presgripsiynu Cymdeithasol

1 Lles meddyliol gwell ymhlith y boblogaeth, llai o achosion o salwch meddwl yn
gyffredinol a llai o anghydraddoldebau cysylltiedig

2 Lles corfforol gwell ymhlith y boblogaeth, llai o achosion o salwch corfforol yn
gyffredinol a llai o anghydraddoldebau cysylltiedig
Lles cymdeithasol gwell ymhlith y boblogaeth, llai o achosion o les cymdeithasol

3 gwael, unigrwydd ac ynysigrwydd yn gyffredinol a llai o anghydraddoldebau
cysylltiedig
Effaith system ar benderfynyddion iechyd ehangach

S Lles cymunedol gwell

Tabl 1: Y canlyniadau hirdymor y mae presgripsiynu cymdeithasol yn ceisio

dylanwadu arnynt

Drwy ddeall y canlyniadau hirdymor y mae presgripsiynu cymdeithasol yn ceisio dylanwadu
arnynt, cydnabyddir bod presgripsiynu cymdeithasol yn rhyngwynebu ag agendau iechyd a
lles meddyliol, corfforol a chymdeithasol. O ganlyniad, mae rhyngwynebau gweithredol

rhwng amryw asiantaethau a phroffesiynau, sy'n cefnogi'r agendau hyn.

Cwmpas a Diben

Mae presgripsiynu cymdeithasol yn gysyniad cymharol newydd (Morse et al., 2022). Mae
lefel uchel o ddiddordeb mewn presgripsiynu cymdeithasol yng Nghymru. Mae'n cael ei
ystyried yn weithgarwch twf (Wallace et al., 2021) ac, fel y disgrifir uchod, mae Llywodraeth
Cymru wedi ymrwymo i ddatblygu fframwaith Cymru gyfan ar gyfer presgripsiynu
cymdeithasol (Llywodraeth Cymru, 2021b).

Fodd bynnag, mae'n bosibl y gallai fod dryswch wrth ddeall ble mae presgripsiynu
cymdeithasol yn ffitio i mewn i'r system. Yn benodol, o ran deall y synergeddau a'r
gwahaniaethau rhwng gwasanaethau iechyd a gofal cymdeithasol statudol sy'n
canolbwyntio ar iechyd corfforol ac iechyd meddwl; gweithgareddau lles ac asedau
cymunedol; a phresgripsiynu cymdeithasol.

Er bod y model presgripsiynu cymdeithasol yng Nghymru yn integreiddio ar draws sectorau,
mae'r papur hwn yn canolbwyntio ar y rhyngwynebau rhwng gwasanaethau iechyd a gofal,
yn hytrach na'r ystod gyfan o wasanaethau statudol. Drwy ddeall y rhyngwynebau penodol
rhwng presgripsiynu cymdeithasol, gwasanaethau iechyd a gofal, a gweithgareddau lles ac
asedau cymunedol, mae'r papur hwn yn ceisio llywio cyfeiriad strategol a'r gwaith o
ddatblygu polisi er mwyn cefnogi a gwella lles y genhedlaeth bresennol a chenedlaethau'r
dyfodol yng Nghymru.

Nid yw trafodaeth fanwl ar dermau sy'n ymwneud & phresgripsiynu cymdeithasol a lles yn
rhan o gwmpas y papur hwn.

Model Rhyngwynebau Presgripsiynu Cymdeithasol

Yng Nghymru, mae amrywiaeth eang o wasanaethau, gweithgareddau ac asedau yn bodoli
i gefnogi a gwella anghenion iechyd a lles unigolion a chymunedau. Mae'r ffyrdd y gall pobl
gael mynediad at gymorth iechyd a lles yn amrywio o wasanaethau statudol i
weithgareddau gwirfoddol ac asedau yn y gymuned. Mae'r ffyrdd y gall pobl gael mynediad
at gymorth yn amrywio hefyd o gyfeirio i hunangyfeiriadau ac atgyfeiriadau wedi'u hwyluso.
Er bod y broses gyfeirio yn nodi ffynonellau cymorth priodol, gall fod yn annigonol i'r rhai
sydd a'r angen fwyaf a gallai arwain at fwy o anghydraddoldebau fel y dangosir gan yr
egwyddor deddf gofal gwrthgyfartal gydnabyddedig (Hart, 1971).

Mae'n bosibl ystyried presgripsiynu cymdeithasol, gwasanaethau iechyd a gofal
cymdeithasol statudol sy'n canolbwyntio ar iechyd corfforol ac iechyd meddwl, a
gweithgareddau lles ac asedau cymunedol yn dair elfen benodol sy'n gorgyffwrdd (Ffigur 1:
Model Rhyngwynebau Presgripsiynu Cymdeithasol).



Rhyngwynebau Presgripsiynu Cymdeithasol

Ymyriad hunangymorth a
ddefnyddir gan unigolion er
mwyn gwella eu hiechyd a'u
lles eu hunain neu eu hatal
rhag gwaethygu

Gweithgareddau Lles
ac Asedau
Cymunedol

Gwasanaethau

lechyd Presgripsiynu
Corfforol ac Cymdeithasol
lechyd Meddwl

® Rhagofyniad ar gyfer
atgyfeiriad (proffesiynol neu
hunanatgyfeiriad) at ymyriad
seiliedig ar dystiolaeth er
mwyn gwell iechyd
corfforol/meddwl unigolyn neu
ei atal rhag gwaethygu

® Atgyfeiriad o'r sector iechyd a gofal
cymdeithasol / sectorau eraill at
wasanaeth presgripsiynu
cymdeithasol i ddechrau, yna
ymlaen at weithgaredd/ased
priodol

Ffigur 1: Model Rhyngwynebau Presgripsiynu Cymdeithasol

Elfennau o'r Model

Yn yr adran hon, rhoddir crynodeb o bob elfen o'r Model Rhyngwynebau Presgripsiynu
Cymdeithasol, gan gynnwys ei llwybr atgyfeirio:

Presgripsiynu Cymdeithasol

Caiff presgripsiynu cymdeithasol ei ystyried yn weithgaredd twf yng

Presgripsynu | \ohymru. Mae'r disgwyliadau sy'n gysylltiedig ag ef yn uchel a chaiff ei
Cymdeithasol

ystyried yn un o'r atebion i wella iechyd a lles unigolion, lleihau
anghydraddoldebau, lliniaru effaith penderfynyddion cymdeithasol ar iechyd a
chefnogi'r broses o wella ar 61 COVID-19 (Elliot et al., 2022). Er bod y buddiannau sy'n
gysylltiedig & phresgripsiynu cymdeithasol yn amrywio'n eang, y rhai a nodir amlaf yw lles
corfforol, meddyliol a chymdeithasol gwell. Mae hyn yn cwmpasu agweddau ar
iechyd seicogymdeithasol, ymddygiadau a ffyrdd o fyw iach, ymgysylltiad
cymdeithasol a hunanreoli cyflyrau hirdymor (Rempel et al., 2017).

Un o egwyddorion craidd presgripsiynu cymdeithasol yw ei fod yn defnyddio ac yn
rhyngweithio & gwasanaethau statudol ar draws sectorau, sy'n ei gwneud yn ofynnol i nifer
o sefydliadau gydweithio (Rempel et al., 2017; Morse et al., 2022). Yng Nghymru, mae'r
rhan fwyaf o wasanaethau presgripsiynu cymdeithasol wedi datblygu mewn ffordd organig
ac wedi sefydlu eu hunain drwy fentrau ar lawr gwlad. Model cyfannol sy'n canolbwyntio ar
yr unigolyn yw'r un sy'n dominyddu. Ymhlith camau allweddol y rol presgripsiynu
cymdeithasol (y cyfeirir ati weithiau fel y presgripsiynydd cymdeithasol, y gweithiwr cyswiit,
neu'r cysylltwr cymunedol) mae'r canlynol: atgyfeiriad neu gyfeiriad, meithrin
cydberthnasau a sicrhau bod gan ddefnyddiwr y llwybr y rheolaeth fwyaf posibl drwy
ei ailgysylltu &'i gymuned ei hun, a gwella ei iechyd a'i les (Wallace et al., 2021). Mae'n
cynnwys defnyddio dull seiliedig ar gryfder sydd yn aml yn cynnwys ‘sgwrs am yr hyn sy'n
bwysig’, cydlunio cynllun gweithredu, ymgysylltu & gwasanaethau, gweithgareddau ac
asedau lleol, a rheoli dolenni adborth (Rees et al., 2019).

Mae nifer o lwybrau atgyfeirio y gellir eu cymryd at wasanaeth presgripsiynu cymdeithasol,
gan gynnwys y canlynol: hunanatgyfeiriad, gwasanaethau statudol ar draws sectorau (gan
gynnwys iechyd a gofal cymdeithasol) a'r trydydd sector. Efallai y bydd angen i unigolion
sy'n defnyddio gwasanaethau presgripsiynu cymdeithasol gael cymorth cymunedol ar gyfer
amrywiaeth eang o bryderon iechyd a lles e.e. gorbryder a/neu iselder, cyflyrau hirdymor,
ffactorau risg cardiofasgwlaidd, anawsterau ariannol neu anawsterau’n ymwneud a
chydberthnasau neu dai. Mae'r gwasanaeth presgripsiynu cymdeithasol yn treulio amser yn
meithrin cydberthnasau ag atgyfeirwyr, unigolion sy'n defnyddio'r gwasanaeth a'r gymuned
leol er mwyn sicrhau bod llwybrau yn cael eu symleiddio a bod gweithgareddau lles neu
asedau cymunedol ar gael i ddiwallu anghenion unigolion (Wallace et al., 2021).

Gwasanaethau lechyd Corfforol ac lechyd Meddwl

Caiff gwasanaethau iechyd a gofal cymdeithasol yng Nghymru eu darparu drwy nifer o
sefydliadau statudol a rhai darparwyr annibynnol, yn amrywio o fyrddau iechyd lleol ac
Ymddiriedolaethau'r GIG i awdurdodau lleol (GIG Cymru, 2022). Drwy'r GIG yng Nghymru,
nod gwasanaethau gofal iechyd yw gwella'r gwaith o atal, diagnosio a thrin salwch, yn
ogystal & gwella iechyd corfforol ac iechyd meddwl pobl yng Nghymru (Cynulliad
Cenedlaethol Cymru, 2006).

Mae un o bob tri oedolyn yng Nghymru (tua 800,000) yn nodi bod ganddynt
Gwasanaethau . . -
lechyd o leiaf un cyflwr hirdymor (Swyddfa Archwilio Cymru, 2014). Ystyr cyflyrau

Corfforol hirdymor yw cyflyrau nad oes modd eu gwella ar hyn o bryd ond a

gaiff eu rheoli drwy feddyginiaeth a/neu driniaeth arall, er enghraifft:
asthma, diabetes a chlefyd coronaidd y galon. Gall byw & chyflwr hirdymor gael effaith ar
allu unigolyn i weithio a byw bywyd llawn, gan effeithio ar bob agwedd ar les corfforol a
meddyliol (Yr Adran lechyd, 2012). Mae anghydraddoldebau yn bodoli o ran cyffredinrwydd
cyflyrau hirdymor a chaiff gwahaniaethau eu nodi yn 6l ffactorau economaidd-gymdeithasol
ac oedran. Mae pobl mewn grwpiau economaidd-gymdeithasol is yn fwy tebygol o gael
cyflwr hirdymor, ac mae'r cyflyrau hyn yn dueddol o fod yn fwy difrifol o gymharu &'r rhai a
brofir gan bobl mewn grwpiau economaidd-gymdeithasol uwch (Kings Fund, 2012). Mae
cyffredinrwydd cyflyrau hirdymor yn cynyddu gydag oedran, gyda dau o bob tri unigolyn
dros 65 oed yng Nghymru yn nodi bod ganddynt o leiaf un cyflwr cronig, tra bod gan un o
bob tri sawl cyflwr cronig (Swyddfa Archwilio Cymru, 2014).

Mae gwasanaethau iechyd corfforol yn cwmpasu amrywiaeth eang o wasanaethau, ac felly
ni ellir defnyddio un model i'w disgrifio. Fodd bynnag, gan ddefnyddio Strategaeth Pwysau

lach, Cymru lach (2019) fel enghraifft, ystyrir mai pwysau iach yw un o'r ffyrdd mwyaf

effeithiol o leihau'r risg o gyflyrau hirdymor. Fel ffordd o wella canlyniadau i unigolion,
mae Liwybr Rheoli Pwysau Cymru Gyfan (2021) ar gyfer unigolion yn sicrhau bod pob lefel

o wasanaeth yn adlewyrchu'r amrywiaeth o ffactorau sy'n arwain at orbwysau a gordewdra.

Mae'r lefelau gwahanol o wasanaethau rheoli pwysau fel a ganlyn:

« Mae Lefel 1 yn cwmpasu cyngor byr a chymorth hunangyfeiriedig seiliedig ar
dystiolaeth er mwyn i unigolion sicrhau neu gynnal pwysau iach. Cymorth cymunedol
sydd ar gael yn aml, naill ai'n bersonol neu'n rhithwir. Er nad oes unrhyw ragofyniad
ar gyfer atgyfeiriad, gall unigolyn gael ei atgyfeirio gan unigolyn proffesiynol
(cofrestredig neu angofrestredig).

« Gwasanaeth rheoli pwysau ag iddo sawl elfen yw Lefel 2. Mae'n mynd i'r afael &
deiet, gweithgarwch corfforol a sgiliau newid ymddygiad, naill ai ar y cyd neu ar
wahan. Gall y gwasanaethau hyn gynnwys gwasanaethau seiliedig ar dystiolaeth y
GIG, darpariaeth fasnachol, y Cynllun Cenedlaethol i Atgyfeirio Cleifion i Wneud


https://llyw.cymru/sites/default/files/publications/2019-10/pwysau-iach-cymru-iach.pdf
https://llyw.cymru/sites/default/files/publications/2019-10/pwysau-iach-cymru-iach.pdf
https://llyw.cymru/sites/default/files/publications/2021-06/llwybr-rheoli-pwysau-cymru-gyfan-2021_0.pdf

Ymarfer Corff neu wasanaethau digidol. Yn aml, bydd angen atgyfeirio unigolion at y
gwasanaethau, gan gynnwys hunanatgyfeiriad neu atgyfeiriad iechyd a gofal
cymdeithasol wedi'i hwyluso.

» Gwasanaethau rheoli pwysau arbenigol yw Lefelau 3 a 4. Maent yn cynnwys tim
amlddisgyblaethol h.y. staff meddygol, deietegwyr a seicolegwyr. Gellir cael
mynediad at y gwasanaethau hyn drwy atgyfeiriad clinigol.

O'r enghraifft hon, gallwn weld bod angen sbectrwm o gymorth o ran gwasanaethau iechyd

corfforol, yn amrywio o ymyriadau clinigol arbenigol i ymyriadau mwy cyfannol sy'n mynd i'r
afael & lles (corfforol, meddyliol a chymdeithasol).

Gwasanaethau Mae 1 o bob 4 oedolyn yn profi salwch meddwl ar ryw adeg yn ystod ei

lechyd Meddwl

fywyd, ac mae 1 o bob 6 yn profi symptomau ar unrhyw un adeg
(Llywodraeth Cymru, 2012). Mae amrywiaeth o fuddiannau yn

gysylltiedig ag iechyd meddwl! gwell, gan gynnwys llai 0 achosion o
anhwylderau meddyliol a hunanladdiadau ymhlith oedolion, gwellhad gwell ar 6l salwch
corfforol, cyfraddau marwolaeth is a chynnydd mewn disgwyliad oes. Cydnabyddir bod
buddiannau ehangach yn gysylltiedig ag iechyd meddwl a lles gwell hefyd, sy'n effeithio ar
feysydd eang gan gynnwys deilliannau addysgol, gwell cynhyrchiant yn y gwaith a mwy o
gyfranogiad yn y gymuned (Campion, 2019).

Mae model gofal pum haen ar gyfer gwasanaethau iechyd meddw! wedi'i fabwysiadu
yng Nghymru. Nod y model yw gwella mynediad at gymorth iechyd meddwl! a gwella
canlyniadau i unigolion. Mae'r model yn galluogi llif a chysylltiadau rhwng haenau, gan
sicrhau bod arbenigedd ac ymyriadau yn cyfateb i anghenion unigolion (LIywodraeth Cymru,
2011).

Mae'r dull haenog o ddarparu gwasanaethau iechyd meddwl! yn cynnwys y canlynol:

« Mae Haen 0 yn rhoi mynediad agored at adnoddau hunangymorth cymeradwy er
mwyn i unigolion gefnogi eu hiechyd a'u lles eu hunain h.y. gwybodaeth ac addysg
sy'n hyrwyddo ac yn cefnogi lles meddyliol. Er nad oes unrhyw ragofyniad ar gyfer

atgyfeiriad, gall gwasanaethau Haen 0 gael eu defnyddio fel adnodd y caiff unigolion
eu cyfeirio ato gan weithwyr iechyd a gofal cymdeithasol proffesiynol ehangach,
gwasanaethau iechyd meddwl eu hunain, a sefydliadau gwirfoddol a chymunedol.

» Nod gwasanaethau Haen 1, y bwriedir iddynt gael eu defnyddio gan unigolion sydd
ag anghenion cymorth isel, yw helpu i wella iechyd meddwl! neu atal iechyd meddwil
rhag gwaethygu. Yn aml, mae gwasanaethau yn darparu asesiadau, triniaeth
(ymyriadau), monitro a chyfeirio at wasanaethau eraill, fel tai neu les. Mae'r
gwasanaethau hyn yn cynnwys y tim gofal iechyd sylfaenol, gwasanaethau cymorth
iechyd meddwl sylfaenol lleol a gwasanaethau cysylltiedig, gwasanaethau trydydd
sector, gwasanaethau llety prif ffrd a chymorth isel, a gwasanaethau hamdden ac
addysg prif ffrwd.

» Mae gwasanaethau Haen 2 ac uwch yn cynnig cymorth arbenigol i unigolion sydd
ag anghenion uchel a chymhleth. Dim ond drwy atgyfeiriad (ac eithrio
hunanatgyfeiriad) y gellir cael mynediad atynt, a hynny drwy weithiwr iechyd neu ofal
cymdeithasol proffesiynol priodol.

Fel y disgrifir ar gyfer gwasanaethau iechyd corfforol, mae angen sbectrwm o gymorth o ran
gwasanaethau iechyd meddwl, yn amrywio o ymyriadau clinigol arbenigol i ymyriadau mwy
cyfannol sy'n mynd i'r afael & lles (corfforol, meddyliol a chymdeithasol).

Gweithgareddau Lles ac Asedau Cymunedol

Mae'r trydydd sector yn cynnwys amrywiaeth eang o sefydliadau gan
Gweithgaredd
LY\S acg 2;eedaat,u gynnwys cymdeithasau cymunedol, grwpiau hunangymorth, sefydliadau

ExmmEsel gwirfoddol, mentrau cymdeithasol ac elusennau. Mae gan y trydydd
sector, sy'n rhannu dull gweithredu seiliedig ar werthoedd, rél
hirsefydledig o ran cynnig amrywiaeth eang o weithgareddau ac asedau sy'n
cynnwys ac yn cefnogi unigolion a chymunedau e.e. bregusrwydd o ran tai neu gyflyrau

iechyd penodol (LIlywodraeth Cymru, 2014).

Nod Cyngor Gweithredu Gwirfoddol Cymru yw cael mwy o effaith ar les nawr ac yn y
dyfodol, ac mae'r corff seilwaith cenedlaethol yn cynrychioli amrywiaeth o leisiau yn y
trydydd sector (CGGC, 2017). Mae mwy na 43,000 o sefydliadau gwirfoddol wedi'u
cofrestru yn y trydydd sector yng Nghymru, a'r prif fathau o weithgareddau a ddarperir yw
gweithgareddau cymunedol, chwaraeon a hamdden a phlant a theuluoedd. Ymhlith y
gweithgareddau ychwanegol a ddarperir mae gweithgareddau sy'n ymwneud a'r
celfyddydau/diwylliant/treftadaeth, crefydd, yr amgylchedd, iechyd meddwl a thai
(Data Cymru, 2021; cyrchwyd o Cefnogi Trydydd Sector Cymru).

Mae pandemig COVID-19 wedi cael effaith sylweddol ar iechyd a lles pobl, yn uniongyrchol
ac yn anuniongyrchol. Gwelwyd mwy o weithredu cymunedol ledled Cymru mewn ymateb i
ganlyniadau iechyd a lles y feirws a'r anghenion a welwyd yn ei sgil. Roedd y cymorth hwn,
a lywiwyd gan y gymuned, yn cynnwys llawer mwy na mynd i'r afael ag anghenion ymarferol
yn unig; cafodd ei ymestyn i gefnogi iechyd meddwl a lliniaru unigrwydd ac ynysigrwydd
cymdeithasol. Cyfrannodd hefyd at fuddiannau cymunedol ehangach, fel cryfhau cydlyniant
cymunedol ac ymdeimlad pobl o berthyn i gymuned (Grey et al., 2022).

Yn ogystal & gwasanaethau trydydd sector, mae cyfres o bum gweithred ymarferol seiliedig
ar dystiolaeth y gall unigolion eu cynnwys yn eu bywydau bob dydd er mwyn gwella eu lles.
Y gweithredoedd hyn, a elwir gyda'i gilydd yn Bum Ffordd at Les, yw: cysylltu, bod yn
egniol, cymryd sylw, dal ati i ddysgu a rhoi. Mae'r ‘Pum Ffordd’ yn ddull gweithredu
ymarferol y gall unigolion ei ddefnyddio wrth ystyried sut y gallant hybu eu lles, boed yn
unigol neu ar y cyd, neu drwy weithgareddau sydd wedi'u cynllunio/trefnu neu
weithgareddau digymell e.e. ymweld & ffrind, mynd am dro neu ddysgu sgil newydd (Aked
et al., 2008). Er bod y ‘Pum Ffordd’ yn gallu cael eu defnyddio fel adnodd cyfathrebu
defnyddiol ar gyfer ystyried lles, mae'n werth bod yn ymwybodol nad ydynt yn darparu
rhestr gynhwysfawr o ffactorau sy'n effeithio ar les unigolion neu gymunedau na ffyrdd o'i
wella. Mae'r gydberthynas rhwng lles unigolion a lles cymunedau wedi cael ei chydnabod yn
fframwaith cysyniadol lechyd Cyhoeddus Cymru ar gyfer lles meddyliol (lechyd Cyhoeddus
Cymru, 2022), a dylid ei hystyried wrth hybu lles.

Gall ymgysylltu & gweithgareddau lles ac asedau cymunedol gael ei ystyried yn ymyriadau
hunangymorth a ddefnyddir gan unigolion i wella eu hiechyd a'u lles (corfforol, meddyliol a
chymdeithasol) eu hunain.

Rhyngwynebau Presgripsiynu Cymdeithasol

Er bod pob un o dair elfen y Model Rhyngwynebau Presgripsiynu Cymdeithasol yn
adlewyrchu'r ffyrdd gwahanol y mae pobl yn ymgysylitu & phresgripsiynu cymdeithasol,
gwasanaethau iechyd corfforol ac iechyd meddwl, gweithgareddau lles ac asedau
cymunedol, mae pwyntiau cyfarfod clir lle y cant eu hystyried ar y cyd. Ymhlith y
rhyngwynebau mae:

Presgripsiynu Cymdeithasol gyda Gweithgareddau Lles ac Asedau
Cymunedol

» Mae presgripsiynu cymdeithasol yn dibynnu ar asedau cymunedol a gweithgareddau

lles cynaliadwy newydd neu bresennol i gysylltu unigolion & chymorth iechyd a lles.

» Gall gwasanaethau presgripsiynu cymdeithasol gydweithio & sefydliadau gwirfoddol i
ddatblygu a chryfhau gweithgareddau ac asedau lles yn y gymuned.

« Er bod gwasanaeth presgripsiynu cymdeithasol yn mynd ati i gysylltu pobl &
gweithgareddau ac asedau, nid oes rhagofyniad o reidrwydd i gael atgyfeiriad at lawer
o weithgareddau lles ac asedau cymunedol, gan fod unigolion yn gallu ymgysylltu a'r
rhain yn uniongyrchol. Felly, efallai na fydd yn glir a yw unigolyn wedi cael mynediad at
weithgarwch neu ased drwy bresgripsiynu cymdeithasol.

Presgripsiynu Cymdeithasol gyda Gwasanaethau lechyd Corfforol ac
lechyd Meddwl

« Gall presgripsiynu cymdeithasol gael ei ddefnyddio i helpu unigolion i reoli cyflyrau
hirdymor.

» Gall gweithgareddau ataliol ac ymyriadau cynnar ar gyfer cyflyrau iechyd corfforol ac
iechyd meddwl (e.e. rheoli pwysau lefelau 1 a 2; iechyd meddwl Haen 0), gael eu
hystyried yn weithgareddau lles ac asedau cymunedol hefyd. Felly, gall gwasanaeth
presgripsiynu cymdeithasol atgyfeirio unigolion at y gwasanaethau hyn.

» Gall presgripsiynu cymdeithasol, a ddefnyddir ochr yn ochr & thriniaeth ragnodedig,
weithredu fel cymorth ychwanegol. Er enghraifft, gall unigolyn sy'n cael ymyriad
clinigol ar gyfer gorbryder gael ei gyfeirio neu ei atgyfeirio at wasanaeth presgripsiynu
cymdeithasol ar gyfer amrywiaeth o gymorth cymunedol neu anghlinigol h.y. iechyd
meddwl! Haen O.

« Yn dilyn asesiad, gall gweithiwr iechyd a gofal cymdeithasol proffesiynol benderfynu y
byddai cymorth amgen yn unig, yn hytrach nag ymyriad gofal iechyd, o fudd i unigolyn.
Byddai'r unigolyn yn cael ei gyfeirio neu ei atgyfeirio wedyn at wasanaeth
presgripsiynu cymdeithasol ar gyfer amrywiaeth o gymorth cymunedol neu anghlinigol.
Er enghraifft, unigolyn sy'n profi ynysigrwydd cymdeithasol.

Presgripsiynu Cymdeithasol gyda Gwasanaethau lechyd Corfforol ac
lechyd Meddwl| a Gweithgareddau Lles ac Asedau Cymunedol

« Gall gwasanaethau presgripsiynu cymdeithasol, gwasanaethau iechyd corfforol ac
iechyd meddwl, a gweithgareddau lles ac asedau cymunedol oll gyfeirio neu atgyfeirio
unigolion i gael cymorth amgen os nad yw angen iechyd a lles yn cael ei ddiwallu h.y.
mae angen ymyriad neu gymorth amgen mwy dwys.

« Gall fod gan unigolyn nifer o anghenion iechyd a lles sy'n golygu bod angen iddo gael
mynediad at nifer o wasanaethau, gweithgareddau ac asedau.

» Mae presgripsiynu cymdeithasol yn chwarae rol wrth bennu'r ffactorau sy'n cyfrannu at
bryderon iechyd a lles cymdeithasol, corfforol a meddyliol unigolyn, gan gynnwys
amodau cymdeithasol, economaidd ac amgylcheddol. Felly, yn dibynnu ar bwy all gael
mynediad i'r gwasanaeth a chael budd ohono, mae gan bresgripsiynu cymdeithasol y
potensial i leihau anghydraddoldebau iechyd drwy liniaru effaith penderfynyddion
ehangach ar iechyd, fel y dangosir gan y Model Penderfynyddion lechyd (Dahlgren a
Whitehead, 1991).

Age, sex, and
constitutional
factors

Ffigur 2: Model Penderfynyddion lechyd

Argymhellion

Mae'r papur hwn yn dangos y rhyngwynebau rhwng presgripsiynu cymdeithasol a

gwasanaethau iechyd corfforol ac iechyd meddwl, yn ogystal & gweithgareddau lles ac
asedau cymunedol. Drwy archwilio’r rhyngrwynebau hyn, mae pum argymhelliad allweddol
wedi cael eu nodi, sef:

1. Cydnabod a mynd i'r afael &'r rnyngwyneb rhwng iechyd a lles cymdeithasol,
corfforol a meddyliol ym mhob polisi.

» Mae angen sicrhau bod anghenion cyfannol pobl yn ganolog i ymdrech cymdeithas i
wella ansawdd bywyd, ar gyfer y genhedlaeth bresennol a chenedlaethau'r dyfodol.
Drwy integreiddio iechyd a lles cymdeithasol, corfforol a meddyliol ym mhob polisi, gall
sectorau gwahanol (ar lefelau lleol, rhanbarthol a chenedlaethol) ystyried pob un o'r
tair elfen wrth wneud penderfyniadau. Yn ei dro, gallai hyn wella iechyd a lles y
boblogaeth.

2. Cefnogi'r rhyngweithio a'r synergedd rhwng pob un o elfennau'r model
rhyngwynebau presgripsiynu cymdeithasol, drwy sicrhau bod iechyd a lles
cyfartal ymhlith y boblogaeth yn ganolog wrth gynllunio gwasanaethau.

» Mae angen sicrhau bod arweinwyr strategol, polisi a chyflawni yn gweithio'n
rhagweithiol ac yn gydweithredol, gan rannu arferion gorau a dysgu ledled Cymru.
Mae gan synergedd rhwng yr holl sectorau sy'n gysylltiedig ag elfennau'r model
rhyngwynebau presgripsiynu cymdeithasol y potensial i wneud y defnydd gorau posibl
0 adnoddau, osgoi dyblygu ymdrechion a chynyddu cynhyrchiant.

« O ystyried y risg y gallai anghydraddoldebau gael eu hehangu ymhellach drwy gyfeirio
yn unig, dylid ystyried capasiti'r gweithlu a sgiliau presennol er mwyn sicrhau bod
safonau presgripsiynu cymdeithasol o safon uchel yn cael eu cyflawni ar gyfer
atgyfeiriadau mwy strwythuredig.

« Mae Deddf Llesiant Cenedlaethau'r Dyfodol (Cymru) 2015 yn gosod dyletswydd ar
gyrff cyhoeddus i asesu lles lleol, yn ogystal & pharatoi cynllun lles. Mae'r Model
Rhyngwynebau Presgripsiynu Cymdeithasol yn dangos bod angen asesu lles
cymdeithasol, corfforol a meddyliol pobl yng Nghymru a sicrhau bod gwasanaethau,
gweithgareddau ac asedau yn gynaliadwy ac yn bodloni'r galw am gymorth iechyd a
lles priodol ymhlith y boblogaeth.

3. Ymgorffori dull o gael mynediad at wasanaethau, gweithgareddau ac asedau
sy'n canolbwyntio ar yr unigolyn er mwyn helpu pobl i reoli eu hiechyd a'u lles
yn well.

« Drwy ddeall y Model Penderfynyddion lechyd (Dahlgren a Whitehead, 191), daw'n glir
bod llawer o ffactorau sy'n cyfrannu at iechyd a lles cymdeithasol, corfforol a meddyliol
gwael. Drwy fabwysiadu dull sy'n canolbwyntio ar yr unigolyn, caiff unigolion eu
hystyried yn eu cyfanrwydd yn hytrach na chanolbwyntio ar gyflwr neu symptom
penodol. Mae'r dull yn cydnabod bod unigolyn yn arbenigwr ar ei ofal ei hun ac yn rhoi
mwy o ddewis a rheolaeth i bobl dros eu bywydau.

« Mae cyflawni dull sy'n canolbwyntio ar yr unigolyn yn cynnwys sicrhau ansawdd
gwasanaethau presgripsiynu cymdeithasol er mwyn lleihau'r risg y bydd atgyfeiriadau
amhriodol a chanlyniadau andwyol cymaint & phosibl. Bydd hyn yn cynnwys sicrhau
bod staff wedi cael yr hyfforddiant priodol a'u bod yn meddu ar y sgiliau sydd eu
hangen i gyflawni cynlluniau gweithredu a gyd-luniwyd sy'n canolbwyntio ar yr unigolyn
er mwyn cyflawni canlyniadau iechyd a lles penodol.

4. Helpu'r rhai sy'n atgyfeirio (gan gynnwys hunangyfeirio) i ddeall rol a diben
gwasanaethau, gweithgareddau ac asedau er mwyn cefnogi anghenion
gwahanol.

« Mae dros 43,000 o sefydliadau gwirfoddol yn y trydydd sector yng Nghymru. Mae
llawer o'r gwasanaethau, gweithgareddau ac asedau hyn wedi datblygu mewn ffordd
organig, gan arwain at amrywiaeth eang o gymorth ar gyfer anghenion iechyd a lles
gwahanol. Mae cyfle i sectorau sy'n gysylltiedig & phob elfen o'r Model Rhyngwynebau
Presgripsiynu Cymdeithasol feithrin a chefnogi dealltwriaeth gyffredin o rél a diben y
gwasanaethau, y gweithgareddau a'r asedau sydd ar gael, ar gyfer gweithwyr
proffesiynol a'r cyhoedd. Bydd hyn yn sicrhau bod anghenion unigolion yn cael eu

diwallu ac yn osgoi dyblygu ac amrywiadau yn y gofal a roddir.

« Gan gydnabod bod presgripsiynu cymdeithasol yn ddull pwysig o wella iechyd a lles
ac nad yw'n ymwneud a rél neu wasanaeth ar ei phen/ben ei hun yn unig, mae angen
manteisio i'r eithaf ar y cyfleoedd i gefnogi pobl drwy feithrin dealltwriaeth o'r dull hwn
yn ehangach. Yn benodol, ymhlith y gweithlu rheng flaen mewn gwasanaethau
statudol ar draws sectorau, gan gynnwys gwasanaethau iechyd a gofal cymdeithasol a
all atgyfeirio unigolion at wasanaethau presgripsiynu cymdeithasol.

5. Er mwyn cyflawni canlyniadau hirdymor presgripsiynu cymdeithasol, mae
angen cynyddu nifer a gwella cynaliadwyedd y gwasanaethau, gweithgareddau
ac asedau y mae presgripsiynu cymdeithasol yn dibynnu arnynt.

« Drwy archwilio'r gydberthynas rhwng tair elfen y Model Rhyngwynebau Presgripsiynu
Cymdeithasol, mae'n amlwg mai gwasanaethau, gweithgareddau ac asedau iechyd a
lles presennol a newydd yn eu hystyr ehangaf yw'r sylfaen hanfodol ar gyfer
presgripsiynu cymdeithasol.

« Mae rél gwasanaethau, gweithgareddau ac asedau yn cael ei chydnabod fwyfwy o ran
gwella iechyd a lles y boblogaeth. Caiff hyn ei gydnabod yn rhannol drwy ddatblygiad
y fframwaith Cymru gyfan ar gyfer presgripsiynu cymdeithasol, sy'n nodi'r angen i
ystyried maint y buddsoddiad sydd ei angen a'i gynaliadwyedd.

